
	ఉ.	
సద్రసవద్గవాజిననిషంగచతుష్టయ మాజితేజిపై

భద్రగజంబుపై రథముపై ధరపైఁ గొనవచ్చు నాళికా

ముద్రితతూణమున్ ఫలకముద్రితతూణము యుద్ధరంగరం

గద్రథసామజార్హములు గావు పదాతికి సాది కర్హముల్.

	సీ.	
షట్త్రింశదంగుళోచ్ఛ్రయముపై విప్పుగా

        విలసద్గవాజినావృతి నమర్చి,

అరవిప్పు సిరిగప్పు నరనిందముల చంద

        మాకలింపుచు నాల్గురేక లునిచి,

అతిమనోహరముగా నాశ్చర్యకరముగా

        బంగారుజలపూత పాదుకొలిపి,

భర్మనిర్మితచర్మపట్టికావలయంబు

        తతమధ్య మేఖలాకృతి నమర్చి,



	 







	తే.	
చెలు వమరఁ దీర్చునది చతుశ్శిఖరతూణ

మేకశిఖరంబులవిధాన మీదృశంబు

గాని శిఖరమానంబులఁ గలదు భేద

మమర నిన్నాల్గు కరికరాభములు సుమ్ము.

	క.	
మూఁతలతోఁ బదిముష్టులు

బాతిందగు నాళఫలకభవతూణంబుల్

మూఁతలగు రెండుముష్టులు

మూఁతలుగా కెనిమిదేసి ముష్టులగు పొదుల్.

	చ.	
ఎలమికొలందికై యిడిన యెన్మిదిముష్టులమధ్యనాళమున్

వలగొని చుట్టునుం దిరుగువాఱఁగ మొగ్గల బంతికైవడిన్

జెలువుగ వంశనాళముల జేవుఱు లందుచుఁ గూర్చి తీర్చి యుి

మ్ములఁ గదియింతు రా భరణిమూఁతవిధంబున మూఁత దానిపై.

	క.	
ఒకనారాచమునకు వే

ఱొకనారాచంబు సోకకుండగ నినుపన్

"https://te.wikisource.org/w/index.php?title=పుట:Dhanurvidyaa_vilaasamu_(1950).pdf/125&oldid=356372" నుండి వెలికితీశారు

		 ఈ పేజీలో చివరి మార్పు 23 జూన్ 2021న 23:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

